
l. DEPUTACION PROVINCIAL DE OURENSE

DEPUTACION PROVINCIAL DE OURENSE

BASES REGULADORAS DO CONCURSO PUBLICO PARA A CONCESION DE SUBVENCIONS PARA
O MANTEMENTO DO EMPREGO FEMININO “EMPRENDOU EN FEMININO”, CONVOCATORIA PARA
O ANO 2025.

Anuncio

A Xunta de Goberno desta Deputacién acordou, na sesion ordinaria que tivo lugar o dia 21 de
xullo de 2025, aprobar as bases reguladoras do concurso publico para a concesion de subvencions
para o0 mantemento do emprego feminino “EmprendOU en feminino”, convocatoria para o ano 2025,
con suxeicion as seguintes clausulas:

Primeira. Obxecto.

Constitle o obxecto destas bases a regulacién da tramitacion, concesion e xustificacion das
subvenciéns que outorgue a Deputacion Provincial de Ourense, en réxime de concorrencia non
competitiva, a persoas fisicas que estean a desenvolver proxectos empresariais, de autoemprego
ou profesionais en municipios da provincia de Ourense e proceder & sua convocatoria para este
ano 2025.

Segunda. Requisitos das beneficiarias e dos proxectos empresariais.

1.- Poderan ser beneficiarias destas subvencions as persoas fisicas que, a partir do 1 de xaneiro
de 2023, iniciasen a sua actividade empresarial ou profesional por conta propia nalgin dos munic-
ipios da provincia de Ourense.

O orzamento dispofiible estara destinado nun 75% &s iniciativas empresariais e/ou profesionais
cuxo centro de traballo se atope nalgun municipio ourensan de menos de 20.000 habitantes. O
resto do orzamento, ata o seu esgotamento final, sera asignado por rigoroso orde de prelacion, con
independencia do concello onde se produza a iniciativa de emprendemento, sempre e en todo caso
que se cumpran 0s seguintes requisitos:

a) Ser muller.

b) Ter unha antigliidade minima de 6 meses na actividade empresarial/profesional & data da
solicitude.

c) Ter mais de 16 anos e menos de 35 anos.

d) Ter nacionalidade espafiola ou ser cidada da Union Europea ou dos estados parte do Acordo
Econdmico Europeo ou de Suiza, ou ser estranxeira titular dunha autorizacién para residir en terri-
torio espanol que habilite para traballar pola sua conta.

e) Estar dada de alta como residente no padrén dalgun dos municipios da provincia de Ourense.

f) Estar dada de alta na Seguridade Social en calquera réxime para o exercicio por conta propia
ou como colexiada en exercicio nunha mutualidade colexial cunha antigiidade minima de 6 meses
a data da solicitude.

g) Estar dada de alta para a actividade subvencionada nalgun municipio da provincia de Ou-
rense, acreditado mediante o modelo comun (modelo 036) ou simplificado (modelo 037), cunha
antigtiidade minima de 6 meses a data da solicitude.

2.- Para os efectos destas bases, entenderanse incluidas como persoas beneficiarias as que,
cumprindo os requisitos esixidos no apartado anterior, exerzan a sta actividade por conta propia
(autbnomas), como sociedade civil, comunidade de bens ou calquera outra entidade mercantil, in-
cluida as cooperativas ou entidades de economia social. En todo caso, teran que solicitar 0 acceso
a estas axudas a titulo individual.

Terceira. Disponibilidade orzamentaria

Para o financiamento das subvencions obxecto desta convocatoria existe crédito adecuado e
suficiente na aplicacion orzamentaria 24111 48941 ata un maximo de 100.000,00 € dos orzamentos
da Deputacion Provincial de Ourense. Ano 2025.

Cuarta. Contia e xestiobn da subvencion.

A subvencién a que poderan acceder as persoas solicitantes consistirda nunha axuda econémica
cun importe fixo equivalente & metade do salario minimo interprofesional do ano 2025 (592,00 €)
por persoa solicitante que cumpra todos os requisitos previstos nestas bases.

A Area de Benestar da Deputaciéon de Ourense xestionara as solicitudes presentadas concedén-
dose automaticamente as subvencidns conforme co previsto nestas bases e seran adxudicadas
por rigoroso orde de prelacion de solicitudes ata o esgotamento do crédito sempre en atencion ao
previsto na base segunda.

Quinta. Solicitudes: prazos, lugar de presentacién e documentacion.

1. De conformidade co establecido no artigo 4.i) da vixente Ordenanza provincial reguladora do
acceso electronico aos servizos provinciais da Deputacién de Ourense e aos seus entes depen-
dentes adscritos (BOP n° 230, do 05.10.2021), en relacion co artigo 14.3 da Lei 39/2015, do 1 de
outubro, do procedemento administrativo comun das administraciéns publicas, as solicitudes dos
interesados deberan presentarse exclusivamente de forma electrdnica no rexistro electronico da
Deputacion Provincial de Ourense ou no rexistro electrdnico de calquera das entidades publicas
recollidas no artigo 2.1 da Lei 39/2015, sempre que, neste ultimo caso, o devandito rexistro se atope
integrado no sistema SIR.

2. As solicitudes poderan presentarse en calquera momento desde a publicacién en extracto da
presente convocatoria e ata 0 15 de outubro de 2025 ou ata 0 esgotamento do orzamento previsto.

3. As solicitudes deberan formularse anexando a seguinte documentacion, en formato electronico:

a) Formulario de solicitude dirixido & Presidencia da Deputacidn. Para estes efectos, utilizarase
obrigatoriamente o modelo normalizado dispofiible na web da Deputacion de Ourense (www.depou-
rense.gal).

Neste formulario debera indicarse unha conta de correo electronico para a recepcion de avisos
de posta a disposicion das publicacidéns ou notificacions que afecten a interesada en sede electréni-
ca que se realicen no expediente. No caso de non facilitarse este dato, a Deputacion non realizara
ningun aviso de comunicacion, advertindose que o expediente se tramitara electronicamente e que

todas as notificaciéns e publicacidns realizaranse exclusivamente por esta via, mediante a posta a
disposicién na sede electrdnica da Deputacion.

b) Documento de autorizacion a Deputacion Provincial de Ourense para consultar e verificar na
plataforma de intermediacion de datos do Ministerio de Politica Territorial e Funcién Publica os seus
datos de identidade, residencia, cumprimento dos deberes coa Seguridade Social e cumprimento
dos seus deberes tributarios con Axencia Estatal Tributaria. Para estes efectos, utilizarase obriga-
toriamente o modelo normalizado disporiible (www.depourense.gal).

Os solicitantes que presenten esta autorizacion s6 estaran obrigados a presentar a docu-
mentacidn prevista no apartado c) seguinte.

A presentacion deste documento non é obrigatorio, pero en caso de non presentarse, a Dep-
utacion non realizara de oficio a consulta e verificacion dos datos dos solicitantes sinalados no
paragrafo anterior. Neste suposto, e dado o caracter obrigatorio da achega dos devanditos datos
para poder resolver sobre a solicitude, as interesadas que non presenten a autorizacion deberan
anexar coa sua solicitude a totalidade da documentacién prevista no apartado d).

c) Documentacion acreditativa do cumprimento dos requisitos da convocatoria no suposto en
que a solicitante autorice a Deputacion Provincial a consulta e verificacion dos seus datos a través
da plataforma de intermediacién de datos das administraciéns publicas do Ministerio de Politica
Territorial e Funcion Publica:

1) Certificado de estar dado de alta para a actividade subvencionada nun municipio elixible no
censo de empresarios, profesionais e retenedores da Axencia Estatal Tributaria.

2) Certificado de vida laboral.

3) Certificado emitido pola mutualidade colexial profesional onde conste a data de alta no exer-
cicio profesional da persoa solicitante, no caso de exercicio de profesions colexiadas que conten
con este sistema alternativo a alta no réxime especial de traballadores autbnomos da Seguridade
Social.

4) Declaraciéon responsable de non incorrer nas prohibicions previstas non artigo 13 da Lei
38/2003, do 17 de novembro, xeral de subvencidns, e no artigo 10 da Lei 9/2007, do 13 de xufio, de
subvencidns de Galicia, para obter a condicion de beneficiario/a segundo o formulario que se obtera
na plataforma informatica.

5) Certificado de atoparse ao corrente coas obrigacions tributarias e non ter pendente de pago
ningunha débeda coa Comunidade Autébnoma de Galicia, expedido pola Conselleria de Facenda da
Xunta de Galicia.

A esixencia de presentacién da documentacion prevista neste apartado xustificase ao non estar
dispofiible a stia consulta e verificacion nas plataformas de intermediacion de datos das adminis-
tracions publicas.

d) Documentacion acreditativa do cumprimento dos requisitos da convocatoria no suposto en
que a solicitante non autorice @ Deputacion Provincial a consulta e verificacion dos seus datos
a través da plataforma de intermediacion de datos das administraciéns publicas do Ministerio de
Politica Territorial e Funcién Publica:

Neste suposto, a interesada debera achegar os seguintes documentos:
1) DNI ou NIE da solicitante.
2) Certificado de empadroamento da persoa solicitante nun municipio da provincia de Ourense.

3) Certificado de estar dado de alta para a actividade subvencionada nun municipio da provincia
de Ourense, no censo de empresarios, profesionais e retenedores da Axencia Estatal Tributaria.

4) Certificado de vida laboral da persoa solicitante.

5) Certificado emitido pola mutualidade colexial profesional onde conste a data de alta como
profesional en exercicio da persoa solicitante, no caso de exercicio de profesions colexiadas que
conten con este sistema alternativo ao alta no Réxime Especial de Traballadores Autbnomos da
Seguridade Social.

6) Declaracion responsable de non incorrer nas prohibicions previstas no artigo 13 da Lei 38/2003,
do 17 de novembro, xeral de subvenciéns, e no artigo 10 da Lei 9/2007, do 13 de xufio, de sub-
vencions de Galicia, para obter a condicién de beneficiaria segundo o formulario que se obtera na
plataforma informatica.

7) Certificado de atoparse ao corrente nos seus deberes coa Seguridade Social, expedido pola
Tesoureria da Seguridade Social.

8) Certificado de atoparse ao corrente nos seus deberes tributarios, expedido pola Axencia Es-
tatal Tributaria.

9) Certificado de atoparse ao corrente nos deberes tributarios e non ter pendente de pago nin-
gunha débeda coa Comunidade Auténoma de Galicia, expedido pola Conselleria de Facenda da
Xunta de Galicia.

Se a documentacion esixida en calquera dos apartados anteriores xa conste achegada pola per-
soa solicitante ante calquera administracién publica non sera necesaria a sua presentacion, sempre
que, conforme co disposto no artigo 28.3 da Lei 39/2015, a interesada indique en que momento
a presentou e ante que érgano administrativo, co fin de que a Deputacidén poida obter, de modo
electrénico, a dita documentacion a través das redes corporativas, consultando as plataformas de
intermediacion de datos doutros sistemas electronicos habilitados para tal fin.

En todo caso, se por razdns técnicas non fose posible a consulta ou verificacion de datos nas
plataformas de intermediacion das administracions publicas, a Deputacion podera solicitar a intere-
sada que achegue a documentacidén de que se trate, dandolle para o efecto un prazo de dez dias
héabiles.

Sexta. Réxime de proteccion dos datos achegados coa solicitude:

1.- O tratamento pola Deputacién Provincial dos datos persoais que figuran nas solicitudes esta
fundamentada no disposto nos apartados c) e e) do artigo 6 do Regulamento UE 2016/679 do Par-
lamento Europeo e do Consello, do 27 de abril de 2016, relativo a proteccion das persoas fisicas
no que respecta ao tratamento dos datos persoais e & libre circulacién destes datos, asi como no
artigo 6.2 da Lei organica 3/2018 de proteccion dos datos de caracter persoal e garantia dos dere-
itos dixitais, ao ser a achega dos datos e informacidns esixido nas presentes bases necesaria para

o cumprimento do disposto na lexislacion xeral de subvenciéns, asi como para a comprobaciéon do
cumprimento dos requisitos e valoracidén das solicitudes conforme co indicado nas propias bases.

En consecuencia, a negativa para facilitar estes datos & Deputacién Provincial determinara a
exclusion da persoa solicitante do procedemento.

2.- En cumprimento do establecido no artigo 13 do Regulamento UE 2016/679 do Parlamento
Europeo e do Consello, do 27 de abril de 2016, relativo & proteccion das persoas fisicas no que
respecta ao tratamento dos datos persoais e 4 libre circulacién destes datos, inférmase aos intere-
sados do seguinte:

a) O responsable do tratamento dos datos € a Deputacién Provincial de Ourense, cuxo represen-
tante legal é o seu presidente, don Luis Menor Pérez, con domicilio para os efectos de notificacidns
na rua Progreso, n° 32, 32003, en Ourense, teléfono de contacto 988317600/1 e correo electronico:
gabinete.presidencia@depourense.gal.

b) Os datos de contacto do delegado de proteccion de datos son na ria Progreso, n° 32, 32003,
en Ourense e correo electrdnico: dpd@depourense.gal.

c) Os datos subministrados coa solicitude destinanse unicamente a garantir o cumprimento do
establecido na lexislacidon xeral de subvenciéns, a comprobar que a persoa solicitante reune os reg-
uisitos establecidos para poder ser persoa beneficiaria. Ademais, e en cumprimento do establecido
nos artigos 20 da Lei 38/2003, xeral de subvencions, 15 da Lei 9/2007, de subvencions de Galicia,
e 8.1.c) da Lei 19/2013, do 9 de decembro, de transparencia e bo goberno, a informacion relativa as
subvencidns concedidas, ali prevista, sera obxecto de publicacion segundo se prevé na normativa
de aplicacion. Publicaranse igualmente na sede electronica.

As publicacions referidas manteranse durante un prazo minimo de catro anos desde a realizacion
da publicacion, podendo, a partir deste prazo, ser suprimida de maneira motivada a publicacion de
oficio pola Deputacion Provincial ou ben a solicitude das persoas interesadas, dirixida & persoa re-
sponsable do tratamento. En todo caso, as solicitudes e o resto de documentacién que consta no
expediente atoparase a disposicion doutras persoas interesadas no procedemento para os efectos
da formulacion de reclamacidns ou interposicion de recursos que legalmente procedan contra o acto
de resolucién, e baixo a condicion de que os datos de identidade persoal das persoas interesadas
non se poidan facer publicos.

d) A base xuridica do tratamento dos datos entregados coa solicitude € a necesidade destes da-
tos para o cumprimento dos deberes legais que impo6n a lexislacion xeral de subvencions, en tanto
que Administracion publica concedente (artigo 6.1.c) do Regulamento UE 2016/679) e, no caso dos
datos para acreditacion do cumprimento dos requisitos especificos da convocatoria e valoracion de
solicitudes, a necesidade destes datos para dar satisfaccion a finalidade de interese publico perse-
guida coa presente convocatoria (artigo 6.1.e) do Regulamento UE 2016/679).

e) Os datos subministrados & Deputacion Provincial seran tratados polo persoal autorizado para
a tramitacion da solicitude, suxeitos a deber de reserva.

Estes datos poderan ser cedidos a terceiras persoas nos seguintes casos:

- Ao resto de solicitantes ou aos seus representantes legais cando asi o reclamen para a formu-
lacion de reclamacions ou interposicion de recursos contra o acto de adxudicacion.

- Aos membros da Corporacién que o soliciten, aos xulgados e tribunais, para os efectos da res-
olucion dos recursos xudiciais que poidan interpoferse contra a decision de adxudicacion, asi como
ao Ministerio Fiscal, Defensor/a d Pobo, Valedora/Valedor do Pobo, Tribunal de Contas e Consello
de Contas, na medida en que sexa necesario para o exercicio das funciéns destas autoridades
publicas.

- As persoas que o soliciten ao amparo do disposto na Lei 19/2013, do 9 de decembro, de trans-
parencia e bo goberno, previo expediente contraditorio con audiencia do interesado titular dos datos
€ nos termos previstos na devandita lei.

f) En ningun caso transferiranse os seus datos persoais a un terceiro pais nin a unha organi-
zacion internacional.

g) Os datos subministrados conservaranse nos arquivos da Deputacién Provincial de forma in-
definida, para os Unicos efectos da sta conservacién conforme co disposto na lexislacion sobre
arquivos do sector publico e na lexislacion sobre patrimonio documental cultural.

h) As persoas interesadas poderan solicitar en todo momento, ben a Presidencia da Deputacion,
como responsable, ou directamente ao/a delegado/a de proteccion de datos, o acceso aos seus
datos, asi como a sua rectificacion, de ser o caso. Podera solicitarse a limitacion do tratamento dos
devanditos datos, referida & sua publicacion, unha vez transcorrido o prazo de catro anos previsto
nas presentes bases. Podera formularse igualmente a oposicion ao tratamento dos datos, motivada
pola situacion particular da persoa interesada, nos termos previstos no artigo 21 do Regulamento
UE 2016/679.

Os dereitos sinalados neste apartado poderan exercerse mediante escrito dirixido & persoa re-
sponsable, Presidencia da Deputacién Provincial, postalmente na rda Progreso, n° 32, 32003, en
Ourense, e mediante correo electronico ao: gabinete.presidencia@depourense.gal, de igual modo,
directamente ante a/o delegada/ou de proteccion de datos, na mesma direccion postal e no correo
electronico: dpd@depourense.gal.

De conformidade co disposto no artigo 20.3 do Regulamento UE 2016/679, non sera de apli-
cacion o dereito a portabilidade dos datos subministrados & Deputacion Provincial neste procede-
mento.

i) En todo caso, as persoas interesadas poderan formular as reclamacions que consideren opor-
tunas en relacién co tratamento dos seus datos persoais ante a Axencia Espafiola de Proteccion de
Datos.

k) A falta de subministracion a Deputacion Provincial dos datos persoais requiridos, ao constituir
un requisito legal para a seleccion das persoas beneficiarias, dara lugar a exclusion das/os intere-
sadas/os do procedemento.

[) En ningun caso procederase a adopcion de decisions automatizadas nin a elaboracion de
perfis persoais cos datos subministrados, que non seran obxecto de tratamentos diferentes aos
expresamente previstos nesta clausula.

Sétima. Procedemento de concesion.

A Area de Benestar da Deputacion de Ourense sera a unidade administrativa encargada da tra-
mitacion das solicitudes presentadas.

Presentada a solicitude, a Area de Benestar procedera & comprobacion da correccion da docu-
mentacion achegada. No caso de que se advertisen defectos materiais ha documentacion, a Presi-
dencia podera conceder un prazo de ata dez dias habiles para a sia emenda.

Verificada a correccién da documentaciéon presentada e o cumprimento dos requisitos para o
seu acceso, as subvencions adxudicaranse pola Xunta de Goberno seguindo a orde de prelacién
establecido pola data e hora da presentacion das solicitudes no rexistro electronico da Deputacion
de Ourense. No caso de que as solicitudes non cumpran os requisitos establecidos nas presentes
bases, procederase & sta denegacion.

O acto de concesion ou denegacion das subvencions non sera obxecto de notificacion individual,
substituindose pola sta publicacién na sede electrdnica da Deputacidén, conforme co disposto no
artigo 45.1.b) da Lei 39/2015, do 1 de outubro.

Oitava.- Xustificacion e pago da subvencion.

En atencidn ao previsto no artigo 28.9 da Lei 9/2007, do 13 de xufio, de subvencions de Galicia,
tendo en conta que a concesidén da subvencién estd motivada pola concorrencia na persoa solic-
itante da circunstancia acreditada de ser titular dun proxecto de emprendemento iniciado en data
igual ou posterior ao 1 de xaneiro de 2023, ter unha antigliidade minima no emprendemento de 6
meses a data de solicitude e seguir activa nela, non se requirird outra xustificacidn que a compro-
bacién que poida vir derivada da solicitude da Intervencion da Deputacién de Ourense, que podera
esixirlles documentos ou xustificantes complementarios que, motivadamente, se consideren opor-
tunos para unha fidedigna acreditacién do cumprimento dos requisitos da subvencién.

Igualmente, a Intervencidén da Deputacién podera realizar funciéns de inspeccion e control finan-
ceiro de conformidade co establecido na Lei 9/2007.

Novena.- Compatibilidade con outras axudas e subvencions publicas.

Estas axudas seran compatibles con outras axudas, subvenciéns, ingresos e recursos recibidos
pola persoa beneficiaria, procedente de calquera administracion, ente publico ou privado, nacional
ou internacional.

Décima.- Reintegro da subvencion.

No caso de concorrencia dalgunha das causas previstas na lexislacion vixente, procederase a
tramitar un expediente de reintegro, ou, se € o caso, de perda do dereito & subvencion concedida.
A obriga de reintegro ou de perda do dereito podera ser total ou parcial, en funcién da gravidade do
incumprimento da persoa beneficiaria, graduandose conforme co principio de proporcionalidade.

Unha vez incoado o expediente de reintegro ou perda do dereito a subvencion, concederaselle
un prazo de quince dias habiles a interesada para que poida comparecer no expediente, tomar
audiencia e, & vista desta, propofier as probas e/ou realizar as alegacioéns que tefian conveniente.
Concluidas as actuacions e emitidos os oportunos informes, a Presidencia ditara a resolucion que
corresponda.

Undécima.- Normativa de aplicacion.

Sera de aplicacidon a presente convocatoria e as subvenciéns que se concedan ao seu amparo a
normativa vixente en materia de subvencidns e procedemento administrativo aplicable &s adminis-
tracions locais, e, en particular, as normas seguintes:

- Lei 38/2003, do 17 de novembro, xeral de subvencidns, e no seu regulamento de desenvolve-
mento.

- Lei 9/2007, do 13 de xufo, de subvencions de Galicia.

- Ordenanza xeral reguladora das subvencions da Deputacion Provincial de Ourense (BOP n°
260, do 12 de novembro de 2015).

- Lei 39/2015, do 1 de outubro, do procedemento administrativo das administracioéns publicas.
Publicase isto, advertindo que contra este acordo se poden interpofier os seguintes recursos:

No caso de particulares, pddese interpofer, potestativamente, un recurso de reposicién ante a
Xunta de Goberno desta Deputacion, no prazo dun mes, como tramite previo ao contencioso-ad-
ministrativo, ou ben directamente un recurso contencioso-administrativo, ante o Xulgado Provincial
do Contencioso-Administrativo, no prazo de 2 meses, sen que se poidan compaxinar ambos 0s
dous recursos. Os prazos indicados computaranse a partir do dia seguinte ao da publicacion deste
anuncio no BOP.

No caso de administraciéns publicas, pddese interpofier un recurso contencioso administrativo
no prazo de dous meses ante o Xulgado do Contencioso-Administrativo de Ourense. Ademais, ao
abeiro do disposto no artigo 44 da Lei reguladora da xurisdicion contencioso-administrativa, podera
formularse requirimento de anulacién ou revogacion do acto, no prazo de 2 meses con caracter
previo ao exercicio de accidons en via contenciosa. Os prazos indicados computaranse a partir do
dia seguinte ao da publicacion deste anuncio, tendo en conta que o prazo para a interposicién do
recurso contencioso-administrativo, no caso de que se formule o requirimento previo, contara desde
o dia seguinte a aquel no que se reciba a comunicacion do acordo expreso sobre o dito requirimen-
to ou se entenda presuntamente rexeitado. Non obstante o anterior, podera interpofierse calquera
outro recurso que se estime pertinente.

Ourense, 23 de xullo de 2025. O presidente.
Asdo.: Luis Menor Pérez.
R. 1.891

